
MAKTABGACHA TA’LIM 
TASHKILOTIDA YOZGI 
SOG‘LOMLASHTIRISH VA 
CHINIQTIRISH DAVRIDA 
TA’LIM-TARBIYA JARAYONI 
SIFATINI TA’MINLASH
Qurbonova Asal Dilshod qizi
Shahrisabz davlat pedagogika instituti,
2-kurs magistranti

ORCID: 0009-0004-9281-8877
Annotatsiya: Maqolada maktabgacha ta’lim tashkilotlarida yozgi sog‘lomlashtirish va chiniqtirish jarayonlarini samarali 
tashkil etish masalalari yoritilgan. Yozgi sog‘lomlashtirish davrini to‘g‘ri yo‘lga qo‘yish va uni tizimli tarzda amalga oshirish 
uchun oldindan puxta rejalashtirish zarurligi ta’kidlangan.

Kalit so‘zlar: yoz, chiniqtirish, sayr, quyosh, havo, suv, ekskursiya, kun tartibi, sog‘lomlashtirish, harakatli o‘yinlar, rivoj
lantirish markazlari, mehnat, jismoniy mashqlar, yosh avlod.
Abstract: The article discusses the effective organization of summer health improvement and hardening activities in pre-
school educational institutions. It emphasizes the importance of proper planning and preparation before the start of the 
summer period to ensure its full and systematic implementation.

Key words: summer, hardening, walk, sun, air, water, excursion, daily routine, health improvement, active games, devel-
opment centers, labor, physical exercises, young generation.
Аннотация: В статье рассматриваются вопросы эффективной организации летней оздоровительной и закали-
вающей работы в учреждениях дошкольного образования. Подчёркивается важность правильного планирования 
всех мероприятий ещё до начала летнего периода для обеспечения его полноценного и системного проведения.

Ключевые слова: лето, закаливание, прогулка, солнце, воздух, вода, экскурсия, распорядок дня, оздоровление, 
подвижные игры, центры развития, труд, физические упражнения, молодое поколение.

KIRISH
O‘zbekiston Respublikasining mustaqillik yillarida o‘sib borayotgan yosh avlodning sog‘lig‘iga katta e’tibor 

qaratish, sog‘lomlashtirishga doir chora-tadbirlar olib borishga alohida e’tibor qaratilmoqda. Bu jarayonda 
ta’lim mazmuniga ham sog‘lomlashtirish g‘oyalarini singdirish asosida yosh avlodni har tomonlama jismonan 
yetuk qilib voyaga yetkazish bugungi kunning dolzarb vazifalaridan biri hisoblanadi. O‘zbekiston Respublikasi 
Prezidentining O‘zbekiston Respublikasini yanada rivojlantirish bo‘yicha Harakatlar strategiyasi to‘g‘risidagi 
Farmoni bilan birga tasdiqlangan 2017–2021-yillarda O‘zbekiston Respublikasini rivojlantirishning beshta 
ustuvor yo‘nalishi bo‘yicha Harakatlar strategiyasida qator vazifalar belgilab berilgan va bundan tashqari 
2030-yilgacha rivojlantirish konsepsiyasida ham MTTda sog‘lomlashtirish jarayonlariga katta e’tibor qaratilgan. 
Bunda belgilangan vazifalar asosida maktabgacha yoshdagi bolalarni sog‘lom, jismoniy barkamol va har 
tomonlama rivojlanishlari uchun zarur shart-sharoitlar yaratib berilishini inobatga olgan holda maktabgacha 
ta’lim tashkilotlarida yozgi sog‘lomlashtirish va chiniqtirish ishlarini samarali tashkil etilishiga alohida e’tibor 
berish zarur [1].

Aynan yoz faslida bolalarning ochiq havoda ko‘proq sayr qilishlari, tanasini chiniqtirish, harakatda bo‘lish 
va salomatligini mustahkamlash uchun maktabgacha ta’lim tashkilotlarida qulay va zaruriy shart-sharoitlar 
yaratiladi. Yozgi davrda o‘quv yili davomida olib borilgan rivojlantirish markazlari va umumiy guruhlardagi 
ta’limiy-tarbiyaviy faoliyat davom ettiriladi, ya’ni davrga mos berilgan oy va haftalar mavzulari asosida har kuni 
ta’limiy faoliyat tashkil etiladi. Bunda yosh guruhlaridagi bolalarning rivojlantirish markazlari (qurish-yasash va 
matematika; syujetli-rolli o‘yinlar va sahnalashtirish; til va nutq; fan va tabiat; san’at)dagi erkin faoliyatlari hamda 
umumiy guruh (frontal) mashg‘ulotlari (musiqa, nutq o‘stirish, jismoniy tarbiya, badiiy adabiyot, elementar 

matematika, ikkinchi tilni o‘rganish) olib borilishi tavsiya etib borilishi maqsadga muvofiqdir. Maktabgacha 
ta’lim tashkilotining yozgi sog‘lomlashtirish davrida amalga oshiriladigan tashkiliy, metodik, sog‘lomlashtirish 
hamda nazoratga doir chora-tadbirlar rejasi tashkilotning navbatdagi pedagogik kengashida tasdiqlanadi. Yozgi 
sog‘lomlashtirish tadbirlari samarali o‘tkazilishi maktabgacha ta’lim tashkiloti jamoasining o‘z vaqtida va puxta 
tayyorgarlik ko‘rishiga bog‘liq hisoblanadi.

MAVZUGA OID ADABIYOTLAR SHARHI
Bolajonlarning sog‘lom va baquvvat bo‘lib tarbiya topishida buyuk mutafakkirlarimizning o‘gitlari muhim 

ahamiyat egallaydi. Jumladan, Alisher Navoiy pedagogning talabchan, xushmuomala bo‘lishiga undagani, 
ammo har ikkalasida ham ma’lum me’yorlarni bilish zarurligini uqtirib o‘tadi. Tarbiya haqida fikr yuritar ekan, 
“Qobiliyatlini tarbiya qilmaslik zulmdir va qobiliyatsizga tarbiya xayf. Uni tarbiya qilmaslik bilan nobud qilma, 
shunga tarbiyani nobud qilma” degan ma’noli fikrlarini berib o‘tganlar. Alisher Navoiy tarbiyada o‘sib borayotgan 
yosh avlodga o‘z-o‘zini tarbiyalashga, xato va kamchiliklarini anglab tuzatishga e’tibor berish kerak, deya 
fikr yuritadilar. Albatta, ushbu jarayonga avvalo ota-onalarning, keyin esa tarbiyachilarning ahamiyati muhim 
hisoblanadi. Navoiy ta’lim-tarbiya masalalariga alohida e’tibor berar ekan, tarbiyaviy jarayonlarni, vositalarni, 
talablarni ko‘rsatib o‘tadi. U ta’limda havoda o‘tkaziladigan vaqtni ajoyib vaqt hisoblaydi. Ertalabki mashqlar va 
jismoniy tarbiya mashg‘ulotlari tashqarida o‘tkazilishi bolalar sog‘ligi uchun juda foydali bo‘ladi. Yaxshi ob-havo 
sharoitida rasm chizish, applikatsiya, modellashtirish, qo‘l mehnati, musiqa darslari ochiq havoda o‘tkazilishi 
esa bolalar qalbida ijobiy mamnunlik hissi uyg‘onishiga yordam beradi. Iloji boricha tez-tez, ob-havo sharoitla-
rini hisobga olgan holda, o‘yinlarni qum va suv bilan o‘ynash kerak hisoblanadi. Kuzatuv faoliyatini tashkil qilish 
ham muhim ahamiyat kasb etadi. Masalan, quyosh, shamol, hasharotlar, o‘simliklarni tabiat qo‘ynida kuzatish.

Mehnat va nazoratni tashkil etishda maktabgacha ta’lim muassasasida yozgi dam olish ishlari rejasini 
hisobga olish kerak bo‘ladi. Bundan tashqari, bolalarning mustaqil faoliyati uchun maqbul sharoitlarni 
yaratish tavsiya qilinadi. Shuning uchun o‘yinchoqlar, asboblar har bir bolada bo‘lishi kerak. Bundan tashqari, 
bolalarning yer maydonchasidagi mehnatini ta’minlash o‘simliklar va hayvonlarga nisbatan mehr-muhabbat 
tuyg‘usini uyg‘otishga turtki bo‘ladi. Shunda bolalar o‘zlari gul va sabzavotlar eka olishlari mumkin bo‘ladi. 
Ularning o‘sishini kuzatib borish va o‘simliklarga g‘amxo‘rlik qilish muhim hisoblanadi. Bundan tashqari, yozgi 
davrda kun davomida bolalar faoliyatining barcha turlarini muvozanatli almashtirishni ta’minlash, ular orasida 
o‘yinlarni yo‘lga qo‘yish muhim sanaladi. Issiq mavsumda 50 dan ortiq ochiq o‘yinlar o‘tkazilishi mumkin. Bola-
jonlar ayniqsa, uzoqroq yugurish, poyga, raqobat elementlari va estafeta o‘yinlariga qiziqishadi. Sport bilan bir 
qatorda mashqlar: bolalarni sport o‘yinlariga tayyorlash uchun to‘pni otish, uloqtirish va ushlash mashqlari bilan 
mashg‘ulotlar tashkil etish bolajonlarda katta qiziqish uyg‘otadi va bunday jarayonlar alohida o‘rin kasb etadi.

Chiniqishning yordami bilan organizmga yopishadigan ko‘p kasalliklardan qutulish mumkin. Chiniqish 
bilan uzoq vaqtgacha insonning mehnat qobiliyati saqlanib qolishi mumkin. Chiniqish shamollash oqibatida 
paydo bo‘ladigan nafas yo‘li kasalliklaridan organizmni holi qiladi. Ko‘pincha chiniqqan organizmda shamol-
lash kuzatilmasligi mumkin. Keyingi yillarda organizmni chiniqtirishga katta ahamiyat berilmoqda, organizmni 
chiniqtirish maktablari paydo bo‘lmoqda. Shu maqsadda havo vannalaridan, suv va quyosh nurlaridan foydala
nib muolajalar uyushtirilmoqda. Shular bilan bir qatorda, keng ko‘lamda organizmni sog‘lomlashtirish maqsa-
dida jismoniy tarbiyaning turli xil vositalaridan foydalanilmoqda. Chiniqtirishning eng asosiy vositalaridan biri 
tabiatning shifobaxsh kuchlaridan foydalanishdir. Organizmni chiniqtirish muammolarini hal etish esa muhim 
sanaladi. Shunday qilib, organizmni turli kasalliklarga qarshi chiniqtirish muammolarini tabiatning shifobaxsh 
vositalaridan foydalanib amalga oshirish katta ahamiyat kasb etadi.

Gippokrat so‘zlariga ko‘ra: “Tabiat – kasallikning yuragi”. Bu haqiqatan ham shunday, negaki, inson orga-
nizmini chiniqtirishda uning turli zararli meteorologik omillar ta’surotlariga qarshi turib berishda chidamliligini 
oshirish uchun tabiatning shifobaxsh tabiiy kuchlaridan ratsional foydalanish katta natija beradi. Tarixdan shu 
narsa ma’lumki, qadimgi Misrda organizmni kasalliklarga qarshi chiniqtirish maqsadida toza havodan, suvdan 
va quyoshdan keng ko‘lamda foydalanilgan. Jumladan, sog‘liqni mustahkamlashda tizimli ravishda organizmni 
havo bilan sovutish va suvli muolajalardan foydalanilgan. Bu uslublardan hatto Gretsiya davlati ham foyda
langan. Masalan, kelajakda harbiy xizmatda qatnashadigan yosh yigitlarni chiniqtirishda yilning har xil fasllarida 
yalangoyoq yurish mashqlari, bosh kiyimsiz va qish kunlari faqat engil kiyimlar kiyib o‘zlarini chiniqtirganlar. 
Kechalari yotoqxonalarda o‘rilgan quruq beda yoki somon ustida uxlaganlar. Qadimgi antik tabobat vakili 
Gippokrat odamlarni sog‘lomlashtirish maqsadida badanni xullab artish, yuvish, sovuq suvli vannaga tushirish 
uslubidan keng foydalangan. Uning bunday g‘oyalari G‘arbiy Yevropa mamlakatlarida keng tarqala boshlagan. 
Gippokrat g‘oyalarini Abu Ali ibn Sino ham qo‘llab-quvvatlagan.

TADQIQOT METODOLOGIYASI 
Tadqiqot metodologiyasi maktabgacha ta’lim tashkilotida yozgi sog‘lomlashtirish va chiniqtirish jarayon

larini samarali tashkil etishga oid ma’lumotlarni yig‘ish hamda ularni tahlil qilish usullariga asoslandi. Ma’lu-
motlar asosan kuzatuv, so‘rovnoma va suhbatlar orqali to‘plandi, shuningdek, rasmiy hisobotlar va statis-
tika materiallari o‘rganildi. Olingan natijalar qiyosiy va tahliliy usullar yordamida qayta ishlanib, bolalarning 
jismoniy faolligi, sog‘lomlashtirish tadbirlarining samaradorligi hamda psixologik moslashuv darajalari o‘rganildi. 
Shuningdek, amaliy kuzatuvlar orqali yozgi sog‘lomlashtirish choralari ta’lim-tarbiya jarayoniga ko‘rsatadigan 
ta’siri aniqlanib, umumiy xulosalar chiqarildi.

TAHLIL VA NATIJALAR
Yozgi sog‘lomlashtirish choralari, ayniqsa, bolalar va o‘smirlar orasida sog‘lom turmush tarzini shakllan

tirishda samarali vosita bo‘lib xizmat qiladi. Respublika miqyosida o‘tkazilgan kuzatuvlarga ko‘ra, har yili yozgi 
oromgohlarga jalb qilingan yoshlarning 80 foizdan ortig‘ida jismoniy faollik darajasining oshgani, immunitet-
ning mustahkamlangani va stress darajasining kamaygani aniqlangan [2]. Shuningdek, yozgi sog‘lomlashti-
rish dasturlarida sport, mehnat, madaniy-ma’rifiy tadbirlarning uyg‘unligi bolalarda ijtimoiy faollik va jamoaviy 
fikrlash ko‘nikmalarini rivojlantiradi. 2022-yilda o‘tkazilgan so‘rovnoma natijalariga ko‘ra, oromgohlarda dam 
olgan yoshlarning 67 foizi sog‘lig‘i yaxshilanganini, 72 foizi esa o‘zining psixologik holatida ijobiy o‘zgarishlar 
sezganini bildirgan [3]. Ushbu tahlillar shuni ko‘rsatadiki, yozgi sog‘lomlashtirish nafaqat dam olish, balki bolalar 
va o‘smirlarning jismoniy hamda ruhiy salomatligini mustahkamlashda muhim omil hisoblanadi.

So‘nggi yillarda O‘zbekiston Respublikasi tomonidan yoshlarga sog‘lom turmush tarzini targ‘ib qilish va 
jismoniy faollikni oshirishga qaratilgan bir qator dasturlar amalga oshirildi. Xususan, “Yoshlar daftari”, “Obod 
qishloq” va “Harakatdagi maqsad – sog‘lom avlod” kabi loyihalar doirasida minglab yoshlar sog‘lomlashtirish 
oromgohlariga jalb qilindi [4]. 2023-yilda O‘zbekiston bo‘yicha jami 1,2 milliondan ortiq bola yozgi sog‘lomlash
tirish tadbirlariga qamrab olingani qayd etilgan. Shuningdek, “Sog‘lom turmush tarzini qaror toptirish dasturi” 
natijalariga ko‘ra, mazkur bolalar orasida tana massasi indeksi va yurak-qon tomir tizimi ko‘rsatkichlarida ijobiy 
o‘zgarishlar kuzatilgan [5].

Tahlillar shuni ko‘rsatmoqdaki, yozgi sog‘lomlashtirish tadbirlari nafaqat bolalarning jismoniy sog‘lig‘ini 
mustahkamlashga, balki ularning psixologik va ijtimoiy moslashuviga ham ijobiy ta’sir ko‘rsatmoqda. Jumladan, 
oromgohlarda qatnashgan yoshlarning 68 foizi o‘zida o‘ziga bo‘lgan ishonch va ijtimoiy faollik oshganini 
bildirgan [6]. Tabiiy omillardan – quyosh nuri, toza havo va harakatdan oqilona foydalanish orqali sog‘lom avlod 
tarbiyasiga katta hissa qo‘shiladi.

XULOSA VA TAKLIFLAR
Yozgi sog‘lomlashtirish choralari O‘zbekistonning ijtimoiy siyosatida muhim o‘rin egallab, salohiyatli va 

sog‘lom avlodni shakllantirishda katta rol o‘ynamoqda. Tahlillar asosida aytish mumkinki, muntazam sog‘lom-
lashtirish dasturlarining amalga oshirilishi nafaqat bolalar salomatligiga, balki ularning ijtimoiy faolligi, ruhiy 
barqarorligi va ma’naviy kamolotiga ham ijobiy ta’sir ko‘rsatmoqda. Kelgusi yillarda “O‘zbekiston – 2030” strate-
giyasiga muvofiq, sog‘lom turmush tarzini keng joriy qilish va yoshlarni sog‘lom muhitda tarbiyalash borasida 
yanada tizimli va chuqur islohotlar olib borilishi kutilmoqda. Bu esa sog‘lom jamiyat asoslarini mustahkam-
lashga xizmat qiladi.

Yozgi sog‘lomlashtirish jarayonini to‘g‘ri yo‘lga qo‘yish, yozgi sog‘lomlashtirish davri boshlanmasdanoq 
yoz davrining to‘laqonli va to‘g‘ri yo‘lga qo‘yilishini rejalashtirish, kerakli jihozlar hamda maydonchalar tozaligini 
nazorat qilish va har tomonlama zarur shart-sharoitlar yaratish muhim va dolzarb masalalardan biri sanaladi. 
Chunki tozalik bor joyda o‘sish bo‘ladi. Bundan tashqari, ishni rejalashtirish va kerakli materiallarni oldindan 
tanlash, kerakli paytda jarayonga tadbiq eta olish katta samara beradi.

Jismoniy harakat odamning butun organizmidagi a’zo va tizimlarning ishini normallashtiradi, buzilgan 
faoliyatlar tiklanadi, aqliy va jismoniy faollik oshadi. Turli yoshdagi odamlar uchun harakat to‘laqonli hayot va 
faoliyat ko‘rsatkichidir. Harakat natijasida energiya sarfi oshadi, to‘qima va hujayralarning qon, oksigen hamda 
oziq-ovqatlar bilan ta’minlanishi yaxshilanadi. Yurak mushaklarining tolalari mustahkamlanadi, organizmni 
idora qiluvchi ichki sekretsiya bezlari va nerv tizimining ishi faollashadi. Harakat va jismoniy mashqlar suyaklar 
tizimini mustahkamlaydi, bo‘g‘inlar harakatchan bo‘lib, to‘qimalarda tuz yig‘ilmaydi, mushaklarning kuchi oshib, 
suyaklarning genezisi saqlanadi. Bolalar va o‘smirlar uchun harakatning ahamiyati bebahodir, chunki u bola 
organizmining shakllanishida tayanch hisoblanadi.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

1217

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2025-yil, oktyabr, 10-son

Foydalanilgan adabiyotlar ro‘yxati:
1.	 O‘zbekiston Respublikasi Prezidenti. (2023). O‘zbekiston – 2030 strategiyasi. Rasmiy veb-sayt: https://strategy.uz
2.	 O‘zbekiston Respublikasi Sog‘liqni saqlash vazirligi. “Yoshlar sog‘lig‘i bo‘yicha yillik monitoring hisoboti”, 2023-yil.
3.	 “Bolalar oromgohlarining samaradorligi: ijtimoiy va psixologik tahlil”, Yoshlar tadqiqot markazi, Toshkent, 2022.
4.	 O‘zbekiston Respublikasi Prezidentining qarori, PQ–284-son, 2023-yil. “Yozgi sog‘lomlashtirish tadbirlarini tashkil 

etish chora-tadbirlari to‘g‘risida”.
5.	 Sog‘liqni saqlash vazirligi. “Yoshlar sog‘ligi holati va sog‘lomlashtirish samaradorligi bo‘yicha hisobot”, 2023-yil.
6.	 Yoshlar tadqiqot instituti. “Oromgohlarda dam olishning psixologik ta’siri”, Toshkent, 2022-yil.
7.	 Xalq ta’limi sohasida axborot-kommunikatsiya texnologiyalarini rivojlantirish markazi: www.multimedia.uz
8.	 Ijtimoiy axborot ta’lim portali: www.ziyonet.uz
9.	 Maktabgacha ta’lim vazirligi: www.mtv.uz
10.	 Respublika bolalar kutubxonasi: www.kitob.uz
11.	 “Maktabgacha ta’lim” jurnali: www.jlmt.uz

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

2025. №10

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

